Եվրասիական տնտեսական հանձնաժողովի խորհրդի 23.11.2015թ. թիվ 69 որոշմամբ հաստատված կարգի 2-րդ բաժնի 8-րդ կետով նախատեսված հիմնավորումը ներկայացվում է ստորև: Մեկ աղբյուրից գնման սույն դեպքի բացառիկությունը պայմանավորված է 9-րդ կետի ա ենթակետի հիմնավորմամբ:
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ 
ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՏՈՒԼԱՐԵՄԻԱ ՊԱՏՎԱՍՏԱՆՅՈՒԹԻ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը

Նախագիծը ներկայացվել է  պետության կարիքների համար տուլարեմիայի դեմ պատվաստանյութ մեկ աղբյուրից` մեկ անձից ձեռքբերելու, ինչպես նաև մատչելի գնով ձեռքբերման գործընթացի նորմատիվ-իրավական հիմքն ապահովելու  համար:     

Ընթացիկ իրավիճակը և խնդիրները

Հայաստանի Հանրապետությունում Պատվաստումների ազգային օրացույցով նախատեսված է իրականացնել պատվաստումներ տուլարեմիայի դեմ զորակոչային և նախազորակոչային տարիքի անձանց շրջանում, ինչպես նաև համաճարակաբանական ցուցումով: Պատվաստանյութն արտադրվում է բազմադեղաչափ՝ 30, 35, 40, 45 և 50 դեղաչափ սրվակներով, որի արդյունքում պատվաստանյութի կորուստը լինում է բավականին բարձր՝ տարեկան միջին կորուստը կազմելով 50-60 տոկոս, քանի որ սրվակը բացելուց հետո պատվաստանյութը թույլատրվում է օգտագործել միայն երկու ժամվա ընթացքում: Հաշվի առնելով այս հանգամանքը, նախազորակոչային և զորակոչային տարիքի անձանց պատվաստումները կազմակերպվում են միաժամանակյա՝ անտեղի կորուստից խուսափելու նպատակով: 2016 թվականի ընթացքում ձեռք է բերվել 60.000 դեղաչափ տուլարեմիայի պատվաստանյութ, որից մոտ 15.000 դեղաչափը պահեստավորվել է և ներկայում կիրառվում է նախազորակոչային և 2017 թվականի ամառային զորակոչի ենթակա տուլարեմիայի պատվաստում չունեցող անձանց պատվաստումները կազմակերպելու համար: Նշված քանակությունը բավարար էր մինչև սույն թվականի հուլիսի վերջը, որից հետո արդեն երկրում գրանցվում է պատվաստանյութի մատակարարման ընդհատում: Հաշվի առնելով նշված խմբերում պատվաստումների նպատակաուղղվածությունը, ինչպես նաև ընդհանուր պատվաստումային գործընթացի գերզգայուն համակարգը, ակնկալվում է, որ հանրապետությունում  պատվաստանյութի բացակայությունը խիստ անցանկալի ազդեցություն կունենա երկրում աստիճանաբար զարգացող հակապատվաստումային տրամադրությունների ակտիվացման վրա՝ ընդհանուր առմամբ նպաստելով պատվաստումային ցուցանիշների վատթարացմանը և կառավարելի վարակիչ հիվանդությունների ի հայտ գալուն:        


Տուլարեմիայի դեմ պատվաստանյութը մինչև օրս ձեռք է բերվել մրցույթային կարգով: Վերջին տարիներին տուլարեմիայի դեմ պատվաստանյութի ձեռքբերման գործընթացում եղել են դժվարություններ, քանի որ պատվաստանյութի արտադրության հետ կապված առկա են որոշ առանձնահատկություններ: Մասնավորապես շուկայում հայտնի է միայն մեկ արտադրող՝ Ռուսաստանի Դաշնության «Միկրոգեն» գիտաարտադրական միավորումը, որը ժամանակ առ ժամանակ ապահովում է միայն մեր երկրի կարիքների համար նպատակաուղղված  արտադրություն: 

ՀՀ պետական բյուջեի «Առողջապահություն» բաժնի 2018-2020թթ. միջնաժամկետ ծախսերի ծրագրերի կազմման աշխատանքների շրջանակներում, 2018 թվականի «Իմունականխարգելման ազգային ծրագիր» ծրագրի շրջանակներում ձեռքբերվող պատվաստանյութերի և պատվաստումների համար անհրաժեշտ պարագաների պլանավորման աշխատանքները պատշաճ իրականացնելու նպատակով, ՀՀ առողջապահության նախարարությունը «Հիվանդությունների վերահսկման և կանխերգելման ազգային կենտրոն» ՊՈԱԿ-ին (այսուհետ` ՊՈԱԿ) առաջարկել է իրականացնել պատվաստանյութերի և պատվաստումների համար անհրաժեշտ պարագաների գնման ընթացակարգ` ֆինանսական միջոց նախատեսելու պայմանով: ՊՈԱԿ-ը 2017 թվականի ապրիլի 21-ին հայտարարել է «ՇՀԱՊՁԲ-15/4-ՀՎԿԱԿ-2017-30» ծածկագրով պատվաստանյութերի,  այդ թվում նաև տուլարեմիա պատվաստանյութի, գնման ընթացակարգ: Արդյունքում, տուլարեմիա պատվաստանյութի մասով գնային առաջարկ է ներկայացվել միայն «Տելիա Մեդ» ՓԲԸ-ի կողմից: Հարկ է նշել, որ «Տելիա Մեդ» ՓԲԸ-ն հանդիսանում է ՀՀ առողջապահության նախարարության կողմից վերջին 3 տարիների ընթացքում կազմակերպված տուլարեմիայի գնման ընթացակարգի միակ մատակարարը: ՀՀ առողջապահության նախարարության կողմից իրականացված գնահարցման արդյունքում, Ռուսաստանի Դաշնության «Միկրոգեն» գիտաարտադրական միավորումը առաջարկել է տուլարեմիա պատվաստանյութի մեկ միավորի արժեքի գին 100 ռուբլի /կամ շուրջ 850 ՀՀ դրամ/` CIP Երևան: Ստորև ներկայացվում է «Տելիա-Մեդ» ՓԲԸ-ի և «Միկրոգեն» ԳՄ-ի կողմից առաջարկված գների համեմատականը: Ընդ որում, ՊՈԱԿ-ի կողմից հայտարարված գնման ընթացակարգի տուլարեմիա պատվաստանյութի չափաբաժնի բնութագրի, քանակի և սույն որոշմամբ նախատեսվող ձեռքբերվելիք տուլարեմիա պատվաստանյութի բնութագրի, քանակի միջև տարբերություն չկա:  
	
	
	
	Տուլարեմիա պատվաստանյութի միավոր գնի հաշվարկ
	
	
	
	
	

	
	
	
	
	
	
	
	
	
	
	ՀՀ դրամ
	
	
	

	«Միկրոգեն» ԳՄ Միավոր գինը CIP Երևան 
	քանակ
	գումար                  
	Մաքսավճար
	Տեղափոխ
ման ծախս
	Պահեստավոր-ման ծախսեր /1օր*1կգ=7,5/
	Միջնորդավճար
	ԲԿ տեղափոխ
ման ծախսեր                       
	«Միկրոգեն» ԳՄ Ընդամենը գումար
	«Միկրոգեն» ԳՄ 
Միավոր գին բոլոր ծախսերը ներառյալ, բացառությամբ ԱԱՀ
	«Տելիա-Մեդ» ՓԲԸ
	Տարբեր-ություն 

տնտեսում

	ռուբլի
	Շուրջ ՀՀ դրամ
	
	
	
	
	10օր*79 կգ
	
	
	
	
	միավոր գին առանց ԱԱՀ
	Գումար
Առանց ԱԱՀ
	

	100
	850
	44.975
	38.228.750
	20.000
	20.000
	5.925
	30.000
	65.205 
	38.369.880
	853,13
	1.589,8
	71.541.000
	33.131.733


 Բացի այդ, հաշվի առնելով, որ գնումը իրականացվում է ՀՀ ոչ ռեզիդենդ կազմակերպության կողմից, ուստի պայմանագրի և (կամ) կանխավճարի ապահովում կարող է չներկայացվել, բացի այդ անհրաժեշտություն է առաջացել սահմանել  Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 33-րդ կետով սահմանված պահանջների բացառությունների: 
Կարգավորման նպատակը և բնույթը
Պետության կարիքների համար պատվաստանյութի գնումը նպատակահարմար է իրականացնել Հայաստանի Հանրապետության առողջապահության նախարարության կողմից` գնում մեկ անձից: 
Նախագծի մշակման գործընթացում ներգրավված ինստիտուտները և անձինք


Հայաստանի Հանրապետության կառավարության որոշման սույն նախագծի կազմմանը մասնակցել են Հայաստանի Հանրապետության առողջապահության  նախարարության աշխատակիցները: 

Իրավական ակտի կիրառման դեպքում ակնկալվող արդյունքը

Արդյունքում ակնկալվում է ՀՀ բնակչության շրջանում կանխարգելիչ պատվաստումների անվտանգ և արդյունավետ իրականացում, որի հետևանքով կապահովվի Հայաստանի Հանրապետությունում տուլարեմիայի դեպքերի կանխարգելում և կայուն համաճարակային իրավիճակի ստեղծում: 

Տ Ե Ղ Ե Կ Ա Ն Ք

Իրավական ակտի ընդունման կապակցությամբ այլ իրավական ակտերում փոփոխություն կատարելու մասին

«Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություն կատարելու և տուլարեմիա պատվաստանյութի գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«ՀայաստանիՀանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություն կատարելու և տուլարեմիա պատվաստանյութի գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեից լրացուցիչ ֆինանսական միջոցներ չեն նախատեսվում: 

               ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                      ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                        ԼԵՎՈՆ ԱԼԹՈՒՆՅԱՆ
